
Yeesu vi'i almaajiri'en muuɗum : — To' ɓerɗe mooɗon
mettu. Ngoonɗinee Allah, ngoonɗinee yam miin boo. 
E woodi cuuɗi ɗuuɗɗi nder wuro Baaba am. To naa
ɗum noon, daa mi yeccataakono on ɗum. 



Mi yahey gam mi siryanoo on yaayre toon. Ndeen to mi 
siryanake on yaayre, mi vittoyey mi yahara on to am, 
gam to njooɗiimi, onon boo njooɗooɗon toon. 



Miin Yahayya banndii on, kawtuɗo e mooɗon
torraaji e laamu Yeesu *Almasiifu, munyduɗo e 
mooɗon munyal ma'ako, mi yaharaama

lesdi ngonndi caka ndiyam, 
mbi'eteendi Patamos. 

Mi yaharaama
toon gam mi wa'ajinii
voliinde Allah, mi
hokkii habaru Yeesu. 



Ɗoon e ɗoon *Ruhu Allah jippoyii dow am, sey ngi'imi
jooɗorgal laamu toon dow, goɗɗo e jooɗii dow ma'agal. 



Ndeen nanmi koo ɗeye tagle gonɗe toon dow, e gonɗe
nder duuniyaaru, e lees lesdi, e nder ndiyam, e ko 
woni nder ma'ajum fuu e yima e 
vi'a : « Maaltoore, e darajja, 
e teddungal, e baawɗe laatanoo
Jooɗiiɗo dow jooɗorgal ngaal, 
kam e Njawdiri faa abadaa ! » 



Ndeen ngi'imi si'ire seniinde, waato *Urusaliima hesre, 
ende jippoyoo gada asama, gada to Allah, nde
siryaama kama koovaaɗo cinngitiiɗo gam gorko
muuɗum. Kadimaa mi nanii woɗnde voliinde
semmbiɗnde gada jooɗorgal laamu ngaal e vi'a : 
— Rah, 
jooɗorde Allah 
e caka
ɓiɓɓe-aadama! 
O jooɗodoto e 
maɓɓe, ɓe laatoto
lenyol ma'ako. Allah e 
hoore muuɗum no 
wondey e maɓɓe, o 
laatoto Allah maɓɓe. 



Ndeen malaa'ikaajo oon holli yam maayo ndiyam yonki, 
engo ɗelkitoo kama daarorgal, engo iloya gada 
jooɗorgal *laamu Allah e *Njawdiri, engo ila caka
laawol si'ire ndeen. 



Si'ire ndeen walaa bukaata jayngol naange koo ngol
lewru, gam teddungal Allah yaynantoo nde. Njawdiri
ndiin boo woni fitila ma'are. 



Ko senaaki fuu nattataa si'ire ndeen, koo baɗeyɗo
kuuɗe nefniiɗe, koo pevoowo. Sey ni ɓe ɗum vinndi
inɗe mu''en nder deftere yonki
nde Njawdiri tan 
nattata si'ire ndeen. 



O mooytaney ɓe gonɗi maɓɓe
fuu. Maayde e mettam ɓeram
e bojji e torraa puɗɗitataa
waɗgo, gam koo ɗume ko 
woonnoo ndeenno ƴaɓɓake. 



Ko Allah la'ani fuu tawataake nder si'ire ndeen, ammaa
jooɗorgal laamu Allah e Njawdiri no woney nder ma'are. 
Maccuɓe ma'ako boo no mawniney mo. Ɓe ngi'ey
yeeso ma'ako, kadimaa ɗum vinndey innde ma'ako
dow tihiɗe maɓɓe. 



Sey ngi'imi maayɓe mawɗo e pamaro e ndarii yeeso
jooɗorgal ngaal. Ɗum omti defte. Kadimaa ɗum omti
woɗnde deftere, waato deftere yonki. Ɗum sernirani
maayɓe ɓeen kuuɗe mu''en binndaaɗe nder defte
ɗeen, koo moye fuu deydey e kuuɗe
muuɗum. Koo moye mo ɗum tawaay
innde muuɗum e vinndii nder
deftere yonki, no 
ferete nder
veendu yiite nduun. 



*Ruhu Allah e Koovaaɗo e mbi'a : — Waroy ! Nanɗo
ɗe'e bolle fuu vi'a : — Waroy ! Ɗomɗuɗo fuu wara, 

giɗɗo ndiyam yonki fuu jaɓa yara caahu. 



60 60

Gam Allah yiɗii duuniyaaru korey, faa
o hokkii Ɓiyiiko bajjo, gam goonɗinɗo

mo fuu to' halku, ammaa heɓa
yonki ɗum faa abadaa.



Roomankoo'en 3:23 
gam ɓe fuu ɓe mbaɗii hakke, ɓe potaay

heɓgo teddungal Allah.

Roomankoo'en 6:23 
To goonga kam, biya hakke ɗum maayde, ammaa Allah 

saahanake en yonki ɗum faa abadaa nder kawtal e Yeesu
*Almasiifu Jawmiraawo meeɗen.

Ibraaninkoo'en 9:27 
Neɗɗo fuu no maayey nde wo'ore, ɓaawo ma'ajum

Allah sernana mo.



Efesu'en 2:8,9 
Daahir kisndam mooɗon e darii dow yiɗde Allah tan, naa
ɗum kuugal mooɗon, ɗum caahu ma'ako ngu njaɓruɗon e 
goonɗinki. Ɗam ivaay e kuuɗe mooɗon, gam to' koo go'oto

mantoro hoore muuɗum.

Roomankoo'en 10:9,10 
Gam to a vi'ii e honnduko maaɗa : Yeesu no Jawmiraawo, 

to a goonɗinii e ɓernde maaɗa Allah ummitinii mo nder
maayde, a hisey. Gam e ɓernde neɗɗo goonɗinirta, 

Allah laatina mo aadaliijo, e honnduko boo 
neɗɗo saaydinirta, Allah hisna mo.



Yahayya 3:16,17 
Gam Allah yiɗii duuniyaaru korey, faa o hokkii Ɓiyiiko bajjo, 
gam goonɗinɗo mo fuu to' halku, ammaa heɓa yonki ɗum

faa abadaa. Allah liloyaay Ɓiyum nder duuniyaaru gam 
sernango ndu, ammaa o liloyii mo gam o hisnira ndu gada 

e ma'ako.

1 Yahayya 5:11-13 
Raa caaydaaku nguun : Allah hokkii en yonki ɗum faa
abadaa, yonki ɗuum o hokkirii en ɗum gada e Ɓiyiiko. 
Gonduɗo e Ɓiɗɗo Allah fuu e woodi yonki ɗuum. Mo 

waldaa e ma'ako boo, walaa yonki ɗuum. Mi vinndanii on 
ɗum, onon goonɗinɓe *Ɓiɗɗo Allah, gam tabbitinon on 

ngoodi yonki ɗum faa abadaa. 

